
 

 
 

Ayyaanefannaa Sanbataa 
Sanbata xumuraa kadhannaa guyyoota kudhanii gaarummaa fi humna Waaqayyoo isa jabaa ayyaanefachuuf 

karoorsaa.Guyyoota kurnan darban keessatti humna kadhannaa fi oduu gaarii wangeela barabaraa attamitti 

akka shaakaltan waliif qoodaa. Waan Waaqayyo godhetti, gochaa jiruu fi fuula duratti godhutti gammadaa.   

Fedhiin saba walitti qabamanii tokkoon tokkoon isaa adda. Kanaaf, waldaa keessaniif karoora adda ta’e 

baasuuf adaraa geggeesitoota waldaa naannoo wajjin hojjedhaa.  Tajaajila waldaa sanbata isa xumuraa keessatti 

wantoonni hammatamuu qaban kan armaan gadiiti. 

Yaada Ijoo  

Waamicha kadhannaa ergamoota sadanii 

Heertuu yaada ijoo 

“Kana booddee ergamaan biraa tokko, wangeela isa bara baraa baatee, warra lafa irra taa'anitti, saba 

hundumaatti, gosa hundumaatti, afaan dubbatamu hundumaatti, nama hundumaattis labsuudhaaf bantii waaqaa 

walakkaa utuu balali'uu nan arge.” Mul.14:6.  

Faarfannaa 

Yeroo kadhannaa mi’ooftuu                                                                                                                                           

Tiifuu Eebbaa                                                                                                                                                                      

suuta jechuu fi hammachuudhaan                                                                                                                                                                 

Ija kee Yesusitti deebisi                                                                                                                                             

Waaqayyoof ulfinni haa ta’u 

Yaada lallabaa 

Ergaan ergamoota sadanii yeroo xumuraa kana keessa gara kadhannaa fi daddammaqinaatti attamitti akka nu 

waamu irratti paasterii, jaarsa waldaa yookiin geggeessaa kadhannaa lallaba gabaabaa godhu qabaadhaa. 

Heertuu Macaafa Qulqulluu: Mul.14:6-12.  

[Yookiin]  

Hirmaatota kadhannaa guyyoota kudhanii daqiiqaa 1 yookiin 2 dabaree fudhatanii tokkoo tokkoo 

qajeelfamoota kadhannaa guyyoota kudhanii irratti yaada cuunfaa dhi’eessan qabaadhaa. Mataa duree, heertuu 

ijoo fi yaada ijoo waliif qoodaa. (Turtii daqiiqaa 1-2 gudunfuuf dursaa karoorsaa. Namoota baay’eef daqiiqaan 

tollo sagalee 125-150 tti dubbachiisa.) 

[Yookiin] 



 

Tokkoon tokkoon ergaa ergamoota sadanii utuu Yesus hin dhufin fuula dura attamitti gara kadhannaa fi 

daddammaqinaatti akka nu waamu irratti lallaba daqiiqaa 5 dhi’eessuuf dargaggoota sadii tarreessaa.  

Dargaggoonni faarfannaadhaan yookiin dhuga baatii kennuudhaanis gargaaruu in danda’u. 

Yaada sagantaa kan biraa 

Kadhannaa deebi’eef dhuga baatii miseensotaa                                                                                                                      

Yeroo kadhaannaa garee xiqqaa                                                                                                                                                     

Kadhata fuula duraaf yookiin hojii tajaajilaaf yaadachiisuu                                                                                                           

Seenaa mucoolii waa’ee kadhaannaa irratti                                                                                                                         

Filannoo faarfannaa addaa 
 
 
 
 
 
 


